ORIENTERING F-SKAPA OM STATUS INTERKOMMUNALE PROSJEKT, VILJESERKLÆRINGA

DATO: 21.05.02

Bakgrunn:

07.09.02 vart Viljeserklæringa underskriven av ordførarar og rådmenn i Sveio, Bømlo, Fitjar og Stord.

“Med bakgrunn i at Trekantsambandet opna i 2001, vart det teke eit politisk initiativ med sikte på å få utgreidd om det gjennom eit tettare samarbeid mellom kommunene Sveio, Bømlo, Fitjar og Stord er grunnlag for ei meir kostnadseffektiv drift, samstundes som alle kommunane kan utvikla sitt tenestetilbod.

Ordførarane og rådmennene underteikna den 7. september 2001 ein intensjonsavtale - “Viljeserklæringa” -  om utvikling av framtidig samarbeid om interkommunale fellesløysingar for kommunane. “Viljeserklæringa” er det politiske dokumentet som skisserer mål og rammer for fellesprosjektet. 

“Viljeserklæringa” omfattar i utgangspunktet følgjande område som skal vurderast for eit tettare samarbeid:
·            Barnevern. 

·            IKT-området 

·            Teknske tenester

·            Økonomi- og rekneskapstenester samt løns- og personaltenester 

·            Landbruk/skogbruk og miljøvern

·            Overformynderi

·            Fagopplæring

Målet er at den enkelte kommune gjennom prosjektet skal få få svar på om eit tettare samarbeid kan gje økomiske gevinstar, letta rekrutteringa og sikra kompetansen, effektivisera saksbehandlinga og liknande.  

Den enkelte kommunen vil med bakgrunn i utgreiingsarbeidet på fritt grunnlag ta stilling til på kva område og i kva grad det skal innleiast eit praktisk og organisatorisk samarbeid.

Faktiske opplysningar:

Planlegging sommar/haust 2001.

Forstudie IKT vart etablert straksfor di elektronisk samband mellom kommunane og felles fagsystem er viktig for å få til gode og effektive samarbeidsløysingar.

Forstudie Barnevern var starta opp før Viljeserklæringa var påtenkt. Dette prosjektet vart innlemma i det interkommunale prosjektet.

Prosjekt interkommunal lærlingeordning var også under utgreiing vår/haust 2001. Prosjektet var kome så langt at Fitjar og Stord i første omgang gjekk saman og søkte hausten 2001 om å få etablera eit interkommunalt fagopplæringskontor. Dette vart godkjent av Dep., og kontoret starta opp frå 01.01.02. Inneverande år er det ca 40 lærlingar. Andre kommunar kan melda seg på når dei måtte ynskja det.

Atle Bjørn Mæhle vart engasjert i halv stilling frå 01.01.02. – 01.07.02 for å starta opp hovudprosjektet, koordinera dei ulike prosjekta og vera sekretær for styringsgruppa. Det er også leigd inn noko sekretærhjelp.

Prosjektgruppene vart etablert, og det var oppstartmøte for alle 16.01.02. Då drøfta me prosjektarbeidet, tidsplan, rapporteringstidspunkt m.m. Me konkretiserte og presiserte oppgåvene i ulike fasar.

Aktuelle medarbeidarar i dei fire kommunane har fått opplæring i SND sin prosjektstyringsmodell, den såkalla PLP-modellen. Denne modellen vert nytta i dei ulike prosjekta.

I denne modellen vert prosjekta delt inn i fasar:

1.Ide/problemfasen. 

2. Forstudie

3. Forprosjekt

4. Hovudprosjekt

Kvar av fasane har milepelar/statusrapportering og vedtakstidspunkt. Etter kvar fase vert det vurdert om ein skal gå vidare til neste fase.

Tidsfristane må haldast.

Kvar kommune dekkar kostnadene for sine medlemmer i prosjekta knytt til Viljeserklæringa (t.d. reisekostnader). Stord kommune forskotterer felleskostnader våren 2002.

Me reknar ikkje med at forstudia vil kosta noko ut over det den enkelte kommune dekkar for sine medlemmer i gruppene, og det felleskostnadene utgjer.

I forstudiet vil gruppene vurdera om ein treng prosjektmidlar i forprosjektet.(konsulenthjelp, studietur m.m.) 

Barnevern- og IKT-prosjekta er inne i forprosjektfasen.

I Viljeserklæringa og i prosjektmandatet er det rekna opp nokre prinsipp som er grunnlaggjande for alle prosjekta:

· Skilje mellom tingar og utførar.

· Skilje mellom forvaltning / plan og drift / tenesteyting.

· Kostnadseffektiv organisering.

· Fokus på brukarar av kommunale tenester og kvalitet på tenestene.

· Klargjering av eintydige ansvars – og myndestrukturar i eit interkommunalt samarbeid. 

Forstudie:

I prosjekta er det naturleg at prosjektgruppa arbeider etter følgjande plan i forstudiefasen:

1. Tar utgangspunkt i prosjektspesifikasjonen 

2. Undersøkjer status innan det aktuelle området i dei 4 kommunane

3. Skisserer alternative samarbeidsmodellar innan området

4. Vurderer og avklarar risikoelement

5. Vurderer om forprosjektet bør delast inn i delprosjekt

6. Konkluderer og vurderer om forprosjekt bør iverksetjast

7. I så fall lag framlegg til mandat for forprosjekt.

I eit eventuelt forprosjekt vil ein etterprøva forstudiet. Ein vil vurdera dei tilrådde modellane med omsyn til

· teknologi

· organisering

· krav til kompetanse

· gjennomføring og drift

· økonomiske analysar

· føringar elles som kjem fram i Viljeserklæringa.

I ein slik prosess er det viktig at ein ikkje forskotterer løysingar/modellar før ein har gjennomført analysar/vurderingar stegvis slik det er lagt opp til i PLP-modellen.

IKT-eininga Stord, Ole Yttredal, laga til ein database, Viljeserklæringa, interkommunale prosjekt. Denne er å finna på internett, adr. www stord.kommune.no/interkomm, og på heimesidene til kommunane. Der finn ein informasjon om dei ulike prosjekta, sakspapir, rapportar m.m.

Det har vorte forhandla fram ein Samarbeidsavtale mellom arbeidsgjevar og arbeidstakarorganisasjonane knytt til arbedeidet med Viljeserklæringa, interkommunale prosjekt.

Styringsgruppa har hatt møte ein gong for månaden.

Veka før møte i Styringsgruppa har prosjektkoordinator hatt møte med prosjektleiarane som har gjeve tilbakemelding om status for proskjekta. Me har også drøfta aktuelle spørsmål i samband med prosjektarbeidet.

Styringsgruppa er samansett av rådmennene og ein tillitsvald frå arbeidstakarorganisasjonane i kvar kommune.

Styringsgruppa er samansett slik:

Rådmann Sverre Olav Svarstad, Bømlo, leiar

Rådmann Martin Dahle, Stord

Rådmann Harry Herstad, Fitjar

Rådmann Odd Henry Dahle, Sveio

Frå arbeidstakarorganisasjonane:

Georg Halleland, Stord

Olav Skimmeland, Bømlo

John Gustav Eileråe, Sveio

Arnfinn T. Ihle, Fitjar

Prosjektgruppene har vore samansett med prosjektleiar og medlemmer frå arbeidsgjevarsida og frå arbeidstakarorganisasjonane i kvar kommune. I nokre av prosjekta har ein av praktiske årsaker blitt samde om at enkelte medlemmer representerer fleire. Prosjekta har hatt ein av rådmennene som prosjektansvarleg. Atle Bjørn Mæhle har vore prosjektansvarleg for Barnevernprosjektet.

Roller og ansvar:

Rolle
Ansvar

Oppdragsgjevar
· Ordførarane i dei fire kommunane

Styringsgruppe
· Er utnemnd av oppdragsgjevar  og arbeidstakarorganisasjonane

Prosjektkoordinator
· Arbeider for styringsgruppa

· Informasjon

Prosjektansvarleg
· Er utnemnd av styringsgruppa

· Har prosjektansvar overfor styringsgruppa

· Godkjenner prosjektplan og prosjektrapport

Prosjektleiar
· Operativt ansvar for gjennomføring av prosjektet innan for rammene av godkjent prosjektplan

Gruppene har arbeidd svært godt og har halde tidsfristane.

Frå ca. 05.05.02 til 24.05.02 er rapportane frå prosjektgruppene ute til høyring i aktuelle fagmiljø i kommunane og til alle arbeidstakarorganisasjonane.

27.05.02 – 30.05.02 må gruppene konkludera.

03.06.02 møter prosjektleiarane i Styringsgruppa og gjer greie for konklusjonane som gruppa har kome fram til. Deretter gjer Styringsgruppa sine vedtak.

Utgreiingar, tilrådingar frå prosjektgruppene og vedtak i Styringsgruppa vert sendt til dei fire kommunane som kvar for seg gjer vedtak om eventuell vidare oppfølging.

Status kvart prosjekt:

Her seier eg litt om kva problemstillingar/tilrådingar prosjektgruppene har sendt ut på høyring.

Økonomi/rekneskap/lønn/personal.  Prosjektleiar: Ørjan Vik, Bømlo

Prosjektgruppa rår til at kommunane bør gå vidare med forprosjekt. I forprosjektet bør ein m.a. greia ut tre delområde:

· Økonomi/rekneskap og fakturering/innkrevjing

· Løn og personal

· Skatterekneskap og arbeidsgjevarkontroll

Landbruk/skogbruk og miljøvern.   Prosjektleiar: Ove Gjerde, Fitjar

I høyringsdokumentet har gruppa vurdert og ynskjer tilbakemelding på følgjande alternativ:

1a: Kontor i kvar kommune, som i dag

1b: Kontor i kvar kommune, men samling av landbruks-, miljø- og arealforvaltning.

2a: Ein eller fleire kommunar kjøper tenester hos annan kommune (felleskontor)

2b: Kommunane kjøper ulik spesialkompetanse hos einannan ”Spesialistmodellen”.

3a: Regionalt kontor for landbruk og miljø.

3b: Regionalt kontor for primærnæringane, miljø og arealplanlegginga, d.v.s. jordbruk, fiske, havbruk, oppdrett, miljøvern, kystsoneplanlegging og arealplanlegging.

Gruppa har halde seg oppdatert på drøftingar som går føre seg på sentralt nivå om eventuelle endringar i oppgåvedeling mellom stat,fylke og kommune.

Tekniske område.  Prosjektleiar: Roy Sverre Amundsen, Stord

I høyringsdokumentet rår prosjektgruppa til å iverksetja forprosjekt der ein m.a. greier ut følgjande område:

”Delprosjekt 1.

· Samordning / Felles innkjøp av teknisk utstyr og materiell.

Delprosjekt 2.

· Fellesløysingar for planlegging av forvaltning, drift , vedlikehald og utvikling, FDVU, for bygg og anlegg, herunder veg, vatn og avløpsanlegg.

· Fellesløysingar for utføring av drift og vedlikehald på bygg og anlegg.

Delprosjekt 3.

· Felles ordningar innanfor kommunalteknisk vakt, VVA (veg, vatn og avløp), overvaking og beredskap.

· Samarbeid innanfor brann – / redningsvern og feiing om beredskap og brannførebyggjande oppgåver.

Delprosjekt 4.

· Samarbeid innanfor oppmålingstenester.

· Samarbeid innanfor byggjesakshandsaming og arealplanlegging.

Delprosjekt 5.

· Samarbeid om planlegging og gjennomføring av utbyggingsprosjekt.

Delprosjekt 6.

· Samarbeid om kompetanseoppbygging / opplæring.

· Samarbeid og koordinering av rekruttering.

· Hospitering / personellbytte kommunane i mellom.”

Felles overformynderi.  Prosjektleiar: Audvald Kvamme, Stord

Prosjektgruppa har vurdert dei aktuelle modellane for å handtera overformynderi.

“I kvar kommune skal det vera eit overformynderi.  § 20 har reglar om samansetjinga av overformynderiet og kva tidsperiode dei tenestegjer innan.  Kommunen vel 2 overformyndarar med vara-medlemmer i kvar kommune.  Overformyndarane vert valde for fire år, men slik at ein av dei er på val annankvart år. Varamedlemene vert valde for to år. Den eine av overformyndarane kan/skal veljast som forretningsførande overformyndar, jfr. § 24 i lova.   

Overformynderiet kan i tillegg ha ein fast tilsett formann, jfr.  § 28 i vergemålslova.  Dette skal vera ein jurist tilsett av kommunen.  Denne får utvida fullmakter i forhold til det valde overformynderiet, men dei valde overfor​myndarane utgjer, saman med formannen, eit styre for overformynderiet.  Ordninga med fast formann blir nytta i mange større kommunar.

Overformynderiet kan i framtida organiserast på fleire  måtar: 

a.
Ein opprettheld ordninga etter § 20 som er dag. 

b.
Den enkelte kommune organiserar seg etter § 28 med fast formann.

c. Ein samordnar tenesta og tilsett ein felles fast formann - § 28 - som fungerar for alle dei 4 kommunane.”

Det er berre alternativ c som er aktuelt dersom kommunane samarbeider om ordninga.

Barnevern. Prosjektleiar: Nina Helle, Stord

Prosjektgruppa har sendt ut på høyring eit framlegg der dei vurderer ei interkommunal barnevernteneste som i hovudsak arbeider med og greier ut saker som skal leggjast fram for og avgjerast i Fylkesnemnda eller ved domstolane. Gruppa skisserer følgjande modellar:

“A-modellen:



 


· Det blir oppretta ei interkommunal barnevernteneste med oppgåver og arbeidsområde som i hovudsak går fram av forstudierapporten pkt. 5.5, jfr. også pkt. 3.1.7.

· Kommunane har sjølv det formelle og faglege ansvaret for sakene sine, jfr. barneverntenestelova § 2-1

· Arbeidsgjevaransvar og tilsetting av medarbeidar blir lagt eit til interkommunalt styre for tenesta 

· Det blir peikt ut ein koordinator/dagleg leiar for den interkommunale barneverntenesta.

· Samarbeidskommunane bidrar med stillingsressursar i høve til innbyggjartalet eller barnetalet i kommunane, jfr. pkt. 3.1.2

B-modellen:



            …… kommune                   …….. kommune                      …… kommune

· Ein av kommunane styrkar dei barnevernfaglege tenestene sine til å kunna yta tenester til samarbeidskommunane mot betaling i høve til innbyggjartalet eller barnetalet i kvar av kommunane 

· Kommunane har sjølv det formelle og faglege ansvaret for sakene sine, jfr. barneverntenestelova § 2-1

· Barnevernsamarbeidet mellom Bømlo, Fitjar og Stord  blir organisert etter reglane i kommunelova § 27” 

Førebyggjande barnevernsarbeid og vedtaksmynde ligg i den einskilde kommunen. Kommunar kan likevel avtala samarbeid om ein god del av det førebyggjande arbeidet.

Gruppa har også vurdert eit tenestetilbod med døgndrift. Gruppa er i kontakt med Fylkeskommunen om eit slikt regionalt tilbod.

Gruppa har vurdert framlegg om endringar i barneverntenesta ut frå dei signala som har kome frå sentrale styresmakter.

Barnevernsgruppa legg fram forprosjekt. Kommunane må ta standpunkt til om dei ynskjer å iverksetja framlegg frå gruppa.

IKT.  Prosjektleiar: Birgit Almås, Stord

Prosjektgruppa legg fram eit forprosjekt, og kommunane må også i dette tilfellet ta standpunkt til kva ein skal iverksetja.

Gruppa vurderte følgjande:

1. ”Leggja fram forslag til konkret teknologiløysing for å knyta kommunane elektronisk saman, med detaljert framdriftsplan med dato og ansvarlege personar

2. Setja ned viktige moment for ein kravspesifikasjon med tanke på felles drift 

3. Visa kva innsparingspotensiale det vil vera i eit framtidig samarbeid, og kva kvalitetsmessige fordelar me vil oppnå 

Målet med samarbeid er, å på sikt få mindre kostnader til investeringar og oppgradering av fagsystema, få høgare kompetanse på IKT drift, samt gjera drift av IKT mindre sårbar.

Prosjektgruppa har sett på tre alternative måtar å organisera felles drift på:

1. ein kommune driftar for alle

2. den kommunen som har kompetanse på eit område, driftar for dei andre på det området

3. oppretta eit interkommunalt selskap”

Prosjektgruppa vurderer desse spørsmåla m.a. slik:

”Skal me drifta alt frå ein plass, må breiband vera på plass frå dag 1. Det er difor nødvendig å koma attende til 

· å flytta serverane til ein felles fysisk lokasjon og samkjøra drifta

· felles drift av felles systema. (E-post, Office m m)

· felles drift av fagsystema

Når breiband er på plass, vil det vera ideelt å samarbeid på fleire fagområder, slik at breibandet vert nytta på ein kostnadseffektiv måte. 

Dei 4 kommunane nyttar i dag ulik programvare både på fagsystem og fellessystem. Det enklaste hadde vore å ”nullstilt” både på maskinvare og programvare og starta på nytt felles for alle kommunane, men det ville blitt svært kostbart. Løysinga vert å planleggja all nyinvestering i fellesskap. Dette må vera eit grunnprinsipp.”

Atle Bjørn Mæhle

-prosjektkoordinator-

